
Shri Hayagriva Mangalam

ಶ್ರೀಹಯಗ್ರೀವಮಂಗಲಂ

ಮಂಗಲಂ ಶ್ರೀಹಯಾಸ್ಯಾಯ ವೇದಾಹರಣಕರ್ಮಣೇ .

ಪ್ರಣವೋದ್ಗೀತವಪುಷೇ ಹಯಗ್ರೀವಾಯಮಂಗಲಂ .. 1..

ಚತುಃಷಷ್ಟಿಕಲಾಧೀಶ!ವಿಶ್ವಗ್ರೂಪ!ಹಯಾನನ!.

ಮಹಾರ್ಣವಾಂಬುಪರ್ಯಂಕ!ವಿಷ್ಣವೇ ತೇಽಸ್ತು ಮಂಗಲಂ .. 2..

ಅನಿರುದ್ಧಾಯ ಸೌಮ್ಯಾಯ ವೇದಭರ್ತ್ರೇ ಸನಾತನ! .

ಶ್ರೀದಾಯ ಶ್ರೀಮಯಾಯಾಸ್ತು ಮಂಗಲಂ ಸ್ವಾಮಿನೇ ತವ .. 3..

ಭದ್ರಶ್ರೀವತ್ಸಹಾರಾಢ್ಯ!ಪಂಚರಾತ್ರಪ್ರವರ್ತಕ!.
ಭಕ್ತಾತ್ಮಭಾವಭವನ!ಮಂಗಲಂ ತೇಽಸ್ತು ಮುಕ್ತಿದ .. 4..

ಸರ್ವಕರ್ಮಸಮಾರಾಧ್ಯ!ಪೂರ್ಣಷಾಡ್ಗುಣ್ಯವಿಗ್ರಹ!.

ಶ್ರಿಯಾ ಗಾಢೋಪಗೂಢಾತ್ಮನ್!ಮಂಗಲಂ ತೇ ಹಯಾನನ!.. 5..

ಅಂಕೇನೋದೂಹ್ಯ ವಾಗ್ದೇವೀಮಾಚಾರ್ಯಕಮುಪಾಶ್ರಿತ!.
ಮಂಗಲಂ ತೇಽಸ್ತು ವಾಗೀಶ! ಶ್ರೀನಿಧೇ! ಶ್ರೀನಿಕೇತನ .. 6..

ಸ್ವರಾಜೇ ಚ ವಿರಾಜೇ ಚ ಸಂರಾಜೇ ತೇ ಹಯಾನನ!.

ವೇದಕರ್ತ್ರೇ ವೇದಭರ್ತ್ರೇ ವೇದಹರ್ತ್ರೇಽಸ್ತು ಮಂಗಲಂ .. 7..

ಕ್ಷಮಾಸಾರಾಯ ಹರಯೇ ದಯಾಘನ!ಹಯಾನನ!.

ವೇದವೇದಾಂತವೇದ್ಯಾಯ ಸರ್ವದಾ ತವ ಮಂಗಲಂ .. 8..

ಶ್ರೀರಂಗನಾಥೇನ ಭಕ್ತೇನ ಹಯಗ್ರೀವಸ್ಯ ಮಂಗಲಂ .

ರಚಿತಂ ಪ್ರೀತಯೇ ತಸ್ಯ ಭೂಯಾತ್ ಸರ್ವತ್ರ ಮಂಗಲಂ .. 9..

ಇತಿ ಶ್ರೀಹಯಗ್ರೀವಮಂಗಲಂ ಸಂಪೂರ್ಣಂ .

